
Annatotsiya: Ushbu maqolada Paxta xomashyosini mayda iflosliklardan tozalash 

bo’yicha olib borilgan va borilayotgan ilmiy izlanish va tadqiqotlar haqida so’z boradi. 

Аннотация: В данной статье представлен обзор проведённых и 

продолжающихся научных исследований, направленных на совершенствование 

процессов очистки хлопкового сырья от мелких сорных примесей, а также 

рассмотрены основные научно-технические разработки в данном направлении. 

Jahon va O’zbekistonda bugungi kunda paxtani mayda va yirik iflosliklardan 

tozalash va samaradorlikni oshirish bo’yicha izlanishlar, tadsqiqotlar jadal suratlarda 

davom etmoqda.  

Quyida bazi shunday tadqiqotlar haqida so’z boradi.  Paxta tozalash 

mashinalarining ish unumdorligi hamda texnologik samaradorligini yuksaltirish 

masalalari bo‘yicha B.A. Levkovich, S.D. Boltaboyev, A.N. Nuraliyev, G.I. Miroshnichenko, 

R.Z. Burnashev, G.D. Jabbarov, A. Djurayev, A.Ye. Lugachev, X.T. Ahmedxodjayev, A.K. 

Usmonqulov, T.M. Kuliyev va O. Sarimsokov kabi tadqiqotchilar tomonidan keng 

qamrovli ilmiy izlanishlar olib borilgan.  

Mazkur olimlarning ishlarida paxta xomashyosini tozalash texnologiyalari, mavjud 

mashinalarning konstruktiv yechimlari va ularning texnologik ko‘rsatkichlarini 

takomillashtirish masalalari chuqur o‘rganilgan. [1] 

Paxtasanoat ilmiy markazi» AJ, mutaxassislari paxtani quritish va tozalashning 

maqbul texnologik rejimlari va parametrlarini aniqlash bo‘yicha tadqiqotlar olib borgan, 

natijalar 8 mm gacha bo‘lgan mayda iflosliklar tolaga mustahkam yopishgani sababli 

ularni ajratish katta zarba talab qilishini, yirik iflosliklar esa sirtida joylashgani sababli 

oson ajralishini asoslagan [2] 

Hozirgi vaqtda paxta tozalash samaradorligini oshirish, ilg‘or texnika-

texnologiyalarni joriy etish va ishchi organlarning ma’qbul ish rejimini aniqlash dolzarb 

hisoblanadi. Shu yo‘nalishdagi tadqiqotlar asosida tozalash organlarining maqbul 

texnologik ko‘rsatkichlari ilmiy asoslangan. Paxtadan mayda iflosliklarni tozalovchi 

qurilmalar qoziqli barabanlarda tebrantirilib, to‘rli yuzalar bo‘ylab harakatlantiriladi va 

jarayon bir necha bosqichda amalga oshiriladi[3]. 

Oldingi tadqiqotlarda paxta xomashyosidan mayda iflosliklarni barabanli va 

shnekli tozalagichlar yordamida ajratish tavsiya etilgan [4]. Mayda iflosliklarni ajratish 

kuchli silkitishni talab qilgani sababli qoziqli barabanlarda titratib tozalash usuli 

qo‘llaniladi, jarayon baraban va to‘rli yuzalar orasida kechadi, barabanlar esa qoziqli, 

plankali, tishli va kombinatsiyalashgan turlarda ishlatiladi [6, 8]. 

S.A.Fozilov va Sh.X.Abdazimov  ko‘p barabanli tozalagichlarda ishchi organlarning 

o‘zaro ta’siri orqali 3 dumaloq va 3 pichoqsimon kolosnikni ketma-ket joylashtirish 

tozalash samaradorligini 65% ga oshirishini aniqlagan [9]. R.V.Karabelnikov baraban 

aylanish tezligining chigit shikastlanishiga ta’sirini o‘rganib, 3,5 m/s tezlikda 

shikastlanish 0,2%, 10 m/s da esa 2,8% ga yetishini ko‘rsatgan va iflosliklarni faol 

(yirik) hamda passiv (mayda) guruhlarga ajratgan [10]. 

A.Ye.Lugachev qoziqli barabanlarni pog‘onali joylashtirish orqali havo bosimi 

o‘zgarishini ta’minlab, tozalash samaradorligini oshirgan, [11].  T.M.Kuliyev esa titish va 

silkitish usullarini qo‘llab, 1XKM-12 rusumli yuqori samarali paxta tozalagichni 

yaratgan [12]. 

Chet el amaliyotida paxta tozalash mashinalari asosan AQShning “Murray Cotton”, 

“Lummus Corporation”, “Continental Moss-Gordin Company” va “Continental Cotton” 

firmalarida ishlab chiqariladi, jarayon ko‘p bosqichli vertikal tizimlarda amalga 

oshiriladi [13]. 

A.E.El-Yamani, A.S.Elshahat va M.A.Basiouny tomonidan ishlab chiqilgan 

takomillashtirilgan tozalagichda unumdorlik 20% ga oshgan, tozalash samaradorligi 

75,2% dan 92,4% gacha ko‘tarilgan, ifloslik bilan chiqadigan paxta bo‘lakchalari 1,43% 

dan 0,73% ga kamaygan, quritish jarayoni elektr sarfini 26,76 dan 31,37 kVt gacha 

oshirgan [14]. 

R.G.Hardin IV baraban tezligi oshishi iflosliklarni ajratishni kuchaytirishini, ammo 

paxta bo‘lakchalari chiqishini ko‘paytirishini aniqlagan, natijada qo‘shimcha 

tozalagichlar zarur bo‘lib, tola sifati deyarli o‘zgarmagan, ifloslik mavjud uskunada 

2,1%, yangi variantda esa 1,2% ni tashkil qilgan [15]. 

M.N.Gillum va C.B.Armijo Pima navli paxtada 5 xil tozalash texnologiyasini 

sinovdan o‘tkazib, umumiy samaradorlik (54÷83)%, alohida uskunalar samaradorligi 

(5÷27)% oralig‘ida bo‘lishini aniqlagan, bosqichlar sonining ortishi tola sifatini 

yaxshilagan [16]. P.K.Mishra va hamkorlar turli tozalash texnologiyalarini tahlil qilib, 

eng yaxshi natijada pishiqlik 20,5g·teks, nur qaytarish 0,87, bir xillik 45,99 % va 

mikroneyer 3,97 % bo‘lishini aniqlagan, biroq aniq texnologik tavsiyalar bermagan. [17] 

Xitoy paxta tozalash korxonalarida paxtani quritish va tozalash uchun alohida 

ishlab chiqarish korxonalari mavjudmas, barcha texnologik uskunalar bitta binoga 

joylashtirilgan bo‘lib, ular umumiy jarayon doirasida paxtani quritish hamda mayda va 

yirik iflosliklardan tozalash operatsiyalarini ketma-ket bajaradi [18]. 

MQZF rusumli (MQZF-10, MQZF-12, MQZF-15) tozalagichlarning ish unumdorligi 

8÷15 t/soat, tozalash samaradorligi o‘rtacha 65%, elektr energiya sarfi 30÷44 

kVt/soat, paxta namligi esa 7% dan oshmaydi. MQZX rusumli (MQZX-7, 10, 12, 15) 

tozalagichlar ish unumdorligi 7÷15 t/soat, tozalash samaradorligi o‘rtacha 50%, elektr 

sarfi 11÷22 kVt/soat, qoziqchali barabanlar 30° burchak ostida joylashgan. MQZH 

rusumli tozalagichlar 6÷15 t/soat unumdorlik bilan o‘rtacha 50% samaradorlikni 

ta’minlaydi, qoziqchali barabanlar 75° burchak ostida joylashgan. MQZT rusumli 

(MQZT-10S, 12S, 15S) tozalagichlarning ish unumdorligi 8÷15 t/soat, yirik iflosliklarni 

tozalash samaradorligi 85 % gacha, elektr energiya sarfi 18,5÷30 kVt/soatni tashkil 

etadi.[1] 

Xitoyning “SWAN” kompaniyasida paxta xomashyosini qayta ishlashning 

avtomatlashtirilgan texnologiyalari ishlatilmoqda (1-rasm). 

 

 
a) MQZF seriyali mayda 

iflosliklardan tozalovchi uskuna 

b) MQZX seriyali mayda 

iflosliklardan tozalovchi uskuna 

c) MQZH seriyali mayda 

iflosliklardan tozalovchi uskuna 

d) MQZT seriyali mayda 

iflosliklardan tozalovchi uskuna 

1-rasm. AQSHning “SWAN” kompaniyasi tozalash uskunalari 

XXR “SWAN” korxonasi tomonidan ishlab chiqilgan paxtani mayda iflosliklardan 

tozalash uskunalarining texnik tavsifnomalari 

1-jadval 

Nomlanishi 
Ish unumdorligi, 

(kg/soat) 

O‘rnatilgan 

quvvat, (kW) 

Gabarit o‘lchamlari, 

(Uzunligi x Eni x 

Balandligi) 

Og‘irligi, 

(kg) 

MQZF-15 13000-15000 44 4310x4224x4247 13000 

MQZF-12 10000-12000 37 3860x4224x4247 12000 

MQZF-10 8000-10000 30 3100x4177x4247 11500 

MQZX-15 13000-15000 22 4460x3344x3726 5700 

MQZX-12 10000-12000 18.5 4010x3344x3726 5200 

MQZX -10 8000-10000 15 4010x3344x3726 4500 

MQZX -7 6000-7000 11 2810x3344x3726 3500 

MQZH-15 13000-15000 22 4740x3490x4360 7000 

MQZH -12 10000-12000 18.5 4290x3490x4360 6800 

MQZH -10 8000-10000 15 3740x3490x4360 6000 

MQZH -7 6000-7000 11 3090x3490x4360 4500 

MQZT-15S 13000-15000 30 4850x2350x3885 7000 

MQZT -12S 10000-15000 22 4400x2350x3885 6400 

MQZT -10S 8000-10000 18.5 3900x2350x3885 5200 

Zamonaviy paxta tozalash korxonalarida yaxlit texnologik jarayon yagona 

boshqaruv pulti orqali boshqaradi, quritish va tozalash hamda jinlash va keyingi 

bosqichlar uchun alohida pultlar o‘rnatilgan [19]. 

Chet elda paxta tozalagichlar asosan AQShning “Murray Cotton”, “Lummus 

Corporation”, “Continental Moss-Gordin Company”, “Continental Cotton” kabi 

firmalarida ishlab chiqariladi. Paxta tozalash jarayoni odatda ko‘p qavatli vertikal 

dastgohlarda bajariladi. Xitoyning “Lebed” mashinasozlik kompaniyasi ishlab chiqargan 

uskunalar qulay xizmat ko‘rsatishni ta’minlay olishi va avtomatlashtirilganligi bois 

samarador hisoblanadi [20]. 

Chet el korxonalarida paxta quritilgach, 30÷45° burchak ostida joylashgan 

S1yeaneg-“96” va “120” olti barabanli mayda ifloslik tozalagichlar qo‘llaniladi [21]. 

2-rasm. Olti barabanli Sleaneg-“96” rusumli tozalagich 

1-kirish quvuri, 2-qoziqli barabanlar, 3-kolosnik, 4-tozalangan paxtani chiqarish 

lotogi, 5-chiqindi bunkeri, 6-ko‘rish tuynugi. 

Yuritilgan o’rganishlar natijasida quyidagilarni izoh etishimiz mumkin. 

1.Xorijiy va mahalliy paxta tozalash jihozlarida paxta namligi 7 foiz shartligi 

keltirilgan. Ish unumdorligining oshirish yo’llari va jixozlarning natijali ishlashini 

taminlash uchun paxtani tozlashda yangi suniy intelektga asoslangan texnologiya joriy 

qilinishi lozimligi aniqlandi. 

2.Tadqiqotlar natijasida barcha paxtani mayda iflosliklardan tozlash jihozlarida 

yetarli darajada tozalash yuqori samara bermayotganligi aniqlandi. 

3.Bugungi kundagi dolzarb masala va texnologiyaning muammosi bo’lib turgan eng 

so’nggi zamonaviy texnologiya va dasturiy taminotlarni paxta tozalash jihozlari uchun   

qo’llash va tozalash samaradorligini oshirish dolzarb ekanligi aniqlandi. 

Yuqoridagi ishlanmalardan ko’rishimiz mumkinki  o’zbekiston paxta sanoatida 

ham jahon tajribasida ham paxtani iflosliklardan tozalash uchun salmoqli yangi 

ishlanmalar joriy etilgan.  

Lekin bu jarayonda tiqilishni  oldini olish uchun va ifloslik yakuniy bosqichga 

kelganda paxtani ifloslik darajasini aniqlash bo’yicha yetarlicha o’rganilmagan.  

Bizning maqsadimiz paxtani mayda iflosliklardan tozalash jarayoniga suniy 

intelekt, yangi, zamonaviy IT texnologiyalari va robototexnikani qo’llagan holda  

tozalashdagi muammolarni bartaraf etishdir. 

Birinchidan paxtani mayda iflosliklardan tozalashda taminlagichdan tushayotgan 

paxtaning miqdori ko’payib ketishi hisobiga paxtaning qoziqchali baraban va tozalovchi 

panjara orasida tiqilib qolishi yuzaga keladi. 

Ikkinchidan paxtani yaxshi tozalanmasligi yuzaga keladi.  

Agar biz tozalash jihozini soatiga 6-15 tonna/soat ekanligini hisobga olsak bir 

necha daqiqa ichida bir necha yuzlab kg paxtani tozalanmasdan o’tib ketishiga sabab 

bo’ladi.  

Yuqoridagi holatlarni oldini olish uchun taminlagichdan tushayotgan paxta 

tushishini normallash hisobiga bu muammoni bartaraf etish mumkin. 

 
3-rasm RGB rusumli rang datchigi 

Bu esa robototexnik sensorlarni paxta chiqishiga o’rnatish orqali amalga oshiriladi 

(3-rasm). Sensorlarning quiydagi turlari mavjud: 

TCS34725 - tajriba va prototiplar uchun juda qulay. Arduino, ESP32 kabi 

mikrokontrollerlar bilan ishlatish mumkin. 

TCS3200 / TCS230 - RGB rangni aniqlash uchun keng ishlatiladigan modul. 

Chiqishida rang intensivligiga bog‘liq chastota hosil qiladi. 

Sanoat RGB rang datchiklari - konveyer va avtomatik saralash liniyalari uchun 

mo’ljallangan sensorlar. Ular odatda 24 V bilan ishlaydi va PLC bilan integratsiya 

qilinadi. 

Ishlash prinsipi bo’yicha sensorlar paxtani va mayda ifloslikni ranglar va 

o’lchamlari asosida ajratidi.  

Ma’lumotni esa taminlagichga uzatadi. Ushbu jarayonda suniy intelekt asosida 

ishlovchi sensor taminlagichga to’g’ridan to’gri ulangan bo’ladi.  

O’z navbatida taminlagich ham maxsus yasalib harakatlanuvchi holatga keltiriladi. 

Bu esa taminlagichdan tushayotgan paxtani normallash imkonini beradi. 

